
LEAVLOE JÏH BIJJIELEAVLOE  
SAMINOR:SNE 
Bjarne K. Jacobsen, Marita Melhus, Kirsti Kvaløy jïh Ann Ragnhild Broderstad 

Iktedimmie
Doh jeanatjommes geerve almetjh Nöörjesne (75 % ålmijste jïh 60 % gujnijste) leah daelie 
fer lyövlehke jallh fer buajtehks; dej kråahpemaasseindekse (KMI) lea ≥ 25 kg/m2. Tjaalege 
tjïelkeste gaskemedtien KMI:m jïh gaskebullegievliem jïh man jïjnje buajtehksvoete lea – 
dovne sïejhme buajtehksvoete (KMI ≥ 30 kg/m2) jïh buajtehksvoete tjåejjien bïjre (gaske-
bullegievlie > 88 cm gujnide jïh 102 ålmide) – SAMINOR-goerehtimmine mejtie tjïrrehti 
2003–2004 jïh 2012–2014.

Aalteren mietie staeriedamme gaskemedtien KMI jïh låhkoe sïejhme buajtehksvoetine 
læssani ålmide, men ij gujnide, SAMINOR 1-goerehtimmeste SAMINOR 2-goerehtæmman. 

Guvvie: Pakorn Kumruen/Mostphotos.com

Daate faamosne dovne saemide jïh jeatjabidie mah lin meatan SAMINOR-goerehtimmine. 
Gaskemedtien gaskebullegievlie tjarke læssani SAMINOR 1-goerehtimmeste SAMINOR 
2-goerehtæmman dovne ålmide jïh gujnide jïh saemide jïh jeatjah almetjidie mah lin meatan.

Illedahkh SAMINOR 2-goerehtimmeste vuesiehtieh saemien gujnh jollebe gaskemedtien 
KMI:m utnieh goh jeatjah gujnh jïh dej lea stuerebe gaskebullegievlie. Joekehtse lea unnebe 
ålmide gosse gaskemedtien KMI:m krööhkeste, mearan gaskebullegievlie lea vueliehkåb-
poe saemien ålmide goh jeatjah ålmide.

Gosse bæjjese fulkeme almetjh (aaltarisnie 36–69 jaepieh SAMINOR 1-goerehtimmesne 
mah lin meatan dovne SAMINOR 1- jïh SAMINOR 2-goerehtimmesne, dellie dïhte vues- 
ehte doh nööremes aalteredåehkieh (36–44 jaepieh) mah leevlebe sjidtieh, dovne möölesov-
veme goh lissiehtimmie tjahtine jïh gaskebullegievlesne.

Illedahkh noerhte-nöörjen dajvijste (SAMINOR 2) viertiestamme sjidtieh illedahkigujmie 
Tromsø 7-goerehtimmeste maam tjïrrehti 2015–2016 Romsesne. Dah aerviedieh dah mah 
lin meatan SAMINOR-goerehtimmesne, dovne ålma jïh gujnh, leah buajtahkåbpoe goh 
årrojh Romseste, jïh gujnh SAMINOR-goerehtimmesne aaj stuerebe gaskebullegievliem 
utnieh goh gujnh Romeste.

Aalkoe
Almetjh fer lyövlehke jïh fer buajtehks sjidtieh stoerre bieline veartenistie, men dagke ij 
dan varke goh aarebi dejnie ræjhkoes laantine (1), jïh dagke vielie laantedajvine goh sta-
arine. Daennie kapihtelisnie sïjhtebe iktedidh maam SAMINOR-goerehtimmie bijjieleav-
loen jïh buajtehksvoeten bïjre gaavni, jïh aaj aktem ovbyjjes viertiestimmiem daatajgujmie 
Tromsø-goerehtimmeste vedtedh.

Sïejhme bijjieleavloe jïh buajtehksvoete daamtajommes möölesuvvieh viehkine kråahpe-
maasseindekseste (KMI). Dïhte olkese ryöknesåvva viehkine kråahpeleavloem juekedh 
kvadraatine jalloste (kg/m2). KMI 25–29,9 kg/m2 ryöknesåvva goh bijjieleavloe jïh KMI ≥ 
30 kg/m2 ryöknesåvva goh buajtehksvoete. Joekoen åehpies bijjieleavloe jïh buajtehksvoete 
leah vïedteldihkie stuerebe vaahrese aareh jaemedh, jïh gellide skïemtjelasside mejtie åådtje 
jieledevuekien gaavhtan (2).

Låhkoe årroejijstie Nöörjesne mah bijjieleavloem jallh buajtehksvoetem utnieh lea læs-
sanamme dej minngemes luhpiejaepiej. Åålmehhealsoereektehtse jaepeste 2018 (3), maam 
Åålmehhealsoeinstituhte dorje, vuesehte doh jeenjemes geerve almetjh Nöörjesne (75 % ålmij- 
ste jïh 60 % gujnijste) leah fer lyövlehke daelie (KMI 25–29,9 kg/m2) jallh buajtehksvoetem 
utnieh. Låhkoe årroejijstie itjmies buajtehksvoetine (KMI ≥ 35 kg/m2 mij seamma goh buaj- 
tehksvoeteklaasse II jïh III) lea ånnetji stuerebe gujni gaskem goh ålmaj gaskem (fïereguhte 

7 % jïh 5 %). Daah taalh leah åajvahkommes veedtjesovveme Tromsø-goerehtimmeste jïh 
Healsoegoerehtimmeste Trööndelagesne (HUNT) boelhken 2006–2016. Taalh dehtie minnge-
mes HUNT-goerehtimmeste (HUNT 4, 2017–2019) vuesiehtieh lissiehtimmie buajtehksvoet-
este daelie vååjnoe goh tjöödtjestamme Trööndelagen noerhtebielesne (4). Medtie 23 % geerve 
almetjijstie buajtehksvoetem utnieh daelie. Dennie minngemes Tromsø-goerehtimmesne 
(Tromsø 7, 2015–2016) gaavni 25 % ålmijste jïh 23 % gujnijste buajtehksvoetem utnin (5).

Lissine KMI:m ryöknedidh, maahta aaj gaskebullegievliem mööledh juktie guvviem åad- 
tjodh man jïjnje bijjieleavloe jïh buajtehksvoete lea årroji luvnie. Gaskebullegievliem eevre 
veelelaakan mööledh ij leah dan aelhkie goh kråahpemaasseindekesem mööledh. Jalloem jïh 
leavloem maahta naa veelelaakan mööledh, jalhts joekehts vaarjoeh maehtieh ohtje jueriem 
vedtedh. Gaskebullegievliem mööledh lea geervebe, dan åvteste tjuara möölegebaantem 
seamma sæjjan bïejedh (v.g. naepien bijjelen) gaajhkide almetjidie, jïh mööleme aaj jearohke 
mejtie möölege vaaltasåvva gosse almetje voejngeste jallh njehpelde, mejtie almetje tjåejjien 
åedtjieh luajhta jïh man tjarke möölegebaantem sneerrie. Maahta aerviedidh dan vielie fer 
lyövlehke akte almetje lea, dan geervebe sjædta gaskebullegievliem eevre veeledh mööledh.

Stoerre gaskebullegievlie lea sån buerebe möölege goh jolle kråahpemaasseindekse akten 
stuerebe vaahrese gellide kronihkeles skïemtjelasside goh vaajmoe- jïh åerieskïemtjelassh 
jïh sohkerejaamedhgæbja (6). Goerehtimmieh leah vuesiehtamme buejtie dej sisnjelds 
orgaani bïjre tjåejjesne lea joekoen biologeles eadtjohke prosessine mah skïemtjelassem 
vedtieh. Mearan lea seamma raasth sïejhme buajtehksvoetese ålmide jïh gujnide (KMI ≥ 
30 kg/m2), raasth leah joekehts gujnide jïh ålmide juktie naakenem klassifiseeredh goh fer 
stoerre gaskebullegievliem utnedh (tjåejjiebuajtehksvoete) (7), ålmah maehtieh sagke bål-
joehkåbpoe årrodh åvtelen fer båljoeh vuajnalgieh! Akte ålma vuajnelge goh fer lyövlehke 
årrodh jis gaskebullegievlie lea 95–102 cm jïh fer buajtehks jis gaskebullegievlie lea > 102 
cm. Gujnide doh seamma strategeles ulmieh 81–88 cm jïh > 88 cm. Akte digkiedimmie 
orreme mejtie byöroe joekehts raasth utnedh iemie gaskebullegeavlan, jearohke etnihkeles 
dåehkeste (v.g. ånnetji vueliehkåbpoe raaste såemies årrojedåehkide Asijesne) (7). Ij leah 
naan sjïere raasth tjåejjiebuajtehksvoetese saemide, kveenide jallh daarojde, dan åvteste 
möölegh åtnasuvvieh mejtie dorjeme sïejhme europejen årroejidie mijjen analyjsine. 
Maehtebe krööhkedh Nöörjesne akte sagke stuerebe låhkoe mij jeahtasåvva tjåejjiebua-
jtehksvoetem åtna (gaskebullegievlie > 102 cm ålmide jïh > 88 cm gujnide) goh sïejhme 
buajtehksvoetem utnedh (KMI ≥ 30 kg/m2).

Sïejhme vïhtesjimmie gellie healsoedåeriesmoerh leah sïejhmebe aalkoeåålmegi gaskem goh 
jienebelåhkoeårroji gaskem dennie laantesne gusnie årroeh. Seammalaakan aaj buajtehks- 
voetine (8). Dan åvteste sjïere ïedtjije goerehtidh mejtie saemieh Nöörjesne maehtieh jeatjah 
njieptjieh sïejhme buajtehksvoeteste jïh tjåejjiebuajtehksvoeteste utnedh goh jeatjebh  
mah Noerhte-Nöörjesne årroeh.

Illedahkh
SAMINOR 1 (2003–2004)
Tove Nystad jïh altese meatanbarkijh gaavnin daataj tjïrrh SAMINOR 1-goerehtimmeste, lij 
vielie buajtehksvoete saemiej gaskem goh jeatjah almetji gaskem mah seamma geograafeles 
dajvesne årroejin (9). Daate lij seammalaakan dovne ålmide jïh gujnide, men joekehtse 
lij joekoen stoerre gujnide. Tjåejjiebuajtehksvoetese (mööleme gaskebullen bïjre) ille-
dahkh lin ånnetji jeatjahlaakan dan åvteste tjåejjiebuajtehksvoete lij ånnetji vueliehkåbpoe 
 saemien ålmaj gaskem goh nöörjen ålmaj gaskem, men lij båastoeh gujnide. Åejvie-
illedahkh daehtie analyjseste tjåådtje gærjatjisnie «Korsen é det med helsa di?» maam 
Saemien healsoedotkemejarnge bæjhkoehti 2015 (10).

Dan åvteste dïhte klinihkeles goerehtimmie SAMINOR 2-goerehtimmesne årrojh meatan 
utni aaltarisnie 40–79 jaepieh 10 tjïeltine (Guovdageaidnu, Karasjohke, Porsanger, Deatnu, 
Unjarga, Gáivuotna, Storfjord, Lyngen, Skaniid jïh Evenes) libie dejtie seamma tjïeltide jïh 
aalteredåehkide nuhtjeme SAMINOR 1-goerehtimmesne juktie maehtedh illedahkide vier-
tiestidh seammaplieres taaligujmie SAMINOR 2-goerehtimmesne. Juktie viertiestimmiem 
rïektes darjodh, taalh aaj staeriesovveme aaltaridie. Tabelle 1, figuvre 1 jïh figuvre 2 illedahkh 
vadta SAMINOR 1-goerehtimmeste, man våarome lij almetjh daejnie 10 tjïeltine jïh gaer- 
tjieldihkie dejtie mah lin aaltarisnie 40–79 jaepieh gosse goerehtimmie lij. Daejnie analyjsine 
saemien ektiedimmie åtnasovvi dïsse mij lij meatan goerehtimmesne jïh jïjtjemse saemine 
utni jïh/jallh jeehti satne lij saemien maadtoste. Lissine dïhte tjoeri saemien gïeleldh maad-
toem utnedh (jïjtje hïejmesne saemiesti jallh eejhtegh jallh aahka gon aajjam utni mah dam 
darjoejin). Ovrehte 36 % almetjijstie, aaj dah mah lin meatan analyjsine SAMINOR 1-goereh- 
timmeste, åehpiedahteme tabellesne 1, naemhtie klaassifiseeremem saemine åadtjoejin.

Guvvie: SSHF, UiT

SAMINOR 1

ÅLMAH Saemieh Daaroeh Gaajhkesh

Man gellie meatan 1109 1852 2961

Aaltere (jaepieh) 56,2 (55,6–56,8) 56,3 (55,8–56,7) 56,3 (55,9–56,6)

Jalloe (cm) 168,6 (168,2–168,9) 173,7 (173,4–174,1) 171,2 (170,9–171,4)

Leavloe (kg) 79,1 (78,3–79,9) 83,1 (82,5–83,7) 81,1 (80,6–81,6)

Kråahpemaasseindekse (kg/m²) 27,8 (27,6–28,0) 27,5 (27,3–27,7) 27,6 (27,5–27,8)

Gaskebullegievlie (cm) 92,5 (91,9–93,2) 93,8 (93,4–94,3) 93,2 (92,8–93,6)

GUJNH Saemieh Daaroeh Gaajhkesh

Man gellie meatan 1149 2168 3317

Aaltere (jaepieh) 55,3 (54,7–55,9) 56,4 (56,0–56,8) 56,0 (55,7–56,3)

Jalloe (cm) 155,2 (154,9–155,6) 161,1 (160,8–161,3) 158,1 (157,9–158,4)

Leavloe (kg) 69,8 (69,1–70,5) 71,9 (71,4–72,5) 70,8 (70,4–71,3)

Kråahpemaasseindekse (kg/m²) 29,0 (28,7–29,3) 27,7 (27,5–27,9) 28,4 (28,2–28,5)

Gaskebullegievlie (cm) 87,4 (86,7–88,1) 85,8 (85,3–86,3) 86,6 (86,2–87,0)

Tabelle 1: Gaskemedtien aaltere, jalloe, leavloe; KMI jïh gaskebullegievlie (95 % konfidenseintervalline) saemiej jïh 
mubpiej gaskem mah lin meatan SAMINOR 1-goerehtimmesne (2003–2004) dejnie seamma 10 tjïeltine gusnie 
SAMINOR 2 – dam klinihkeles goerehtimmiem tjïrrehti. 95 % konfidenseintervalline soptseste taalen juerien bïjre, 
reaktoe taale lea 95 % jearsoesvoetine dej raasti sisnjeli mah leah soptsesovveme. Ållesth 6278 ålmah jïh gujnh 
aaltarisnie 40–79 jaepieh.

0%

20%

40%

60%

80%

100%

Gaajhkh
gujnh

Daaroen
gujnh

Saemien
gujnh

Gaajhkh
ålmah

Daaroen
ålmah

Saemien
ålmah

4.3

21.2

51.0

23.5

4.2

18,7

51.0

26.1

4.3

20.0

51.0

24.7

11.3

28.2

37.2

23.3

7.6

21.6

39.1

31.7

9.4

24.9

38.3

27.4

Iemie leavloe, KMI<25

Bijjieleavloe, KMI 25–29,9 Buajtehksvoete II & III, KMI ≥ 35

Buajtehksvoete I, KMI 30–34,9

 

Figuvre 1: Man daamtaj iemie leavloe, bijjieleavloe jïh buajtehksvoeteklaassh gååvnesieh baseereme kråahpemaas-
seindeksese (KMI) saemiej jïh mubpiej gaskem mah lin meatan SAMINOR 1-goerehtimmesne (2003–2004) dejnie 
seamma 10 tjïeltine goh SAMINOR 2-goerehtimmiem – klinihkeles goerehtimmiem tjïrrehti. Ållesth 6278 ålmah jïh 
gujnh aaltarisnie 40–79 jaepieh.

Figuvre 2: Man daamtaj iemieleavloe, bijjieleavloe jïh buajtehksvoete baseereme gaskebullegeavlan saemiej jïh 
mubpiej gaskem mah lin meatan SAMINOR 1-goerehtimmesne (2003–2004) dejnie seamma 10 tjïeltine goh SAMINOR 
2-goerehtimmiem – klinihkeles goerehtimmiem tjïrrehti. Ållesth 6278 ålmah jïh gujnh aaltarisnie 40–79 jaepieh.

Mijjieh vuejnebe 24,3 % ålmijste jïh 34,3 % gujnijste sïejhme buajtehksvoetem utnin (KMI ≥ 30 
kg/m2), jïh daamtajommes saemieh lin vielie buajtehks goh jeatjah almetjh SAMINOR 1-goereh-
timmesne, joekoen gujnh. Ållesth 75 % ålmijste jïh 73 % gujnijste lin fer lyövlehke jallh fer buajte-
hks (KMI ≥ 25 kg/m2). Gaskemedtien gaskebullegievlie lij vueliehkåbpoe saemien ålmaj gaskem 
(92,5) goh jeatjah ålmaj gaskem (93,8), mearan lij båastoeh gujnide; saemien gujnh stuerebe gas-
kebullegievliem utnin (87,4) goh jeatjah gujnh mah lin meatan SAMINOR 1-goerehtimmesne 
(85,8). Daate aaj vååjnesasse bööti tjåejjiebuajtehksvoetesne (14,5 % saemien ålmaj gaskem jïh 
18,1 % jeatjah ålmaj gaskem; 44,5 % saemien gujni gaskem jïh 37,6 % jeatjah gujni gaskem). 
Illedahkh dejstie 10 tjïeltijste leah naemhtie illedahki mietie abpe SAMINOR 1-årroejijstie (9).

SAMINOR 2 – klinihkeles goerehtimmie (2012–2014)
Tabelle 2, figuvre 3 jïh figuvre 4 illedahkh almetjidie vadta mah lin 40–79 jaepien båeries 
SAMINOR 2-goerehtimmesne – klinihkeles goerehtimmie. Gosse daan mænngan 
SAMINOR 2 tjaelebe, dellie dam klinihkeles goerehtimmiem måjhtelibie. SAMINOR 
2-goerehtimmesne lij 41 % mah jïjtjemse saemine utnin, naakede mij lea ånnetji jollebe 
goh seammalaakan tjïeltine jïh aalteredåehkine SAMINOR 1-goerehtimmesne (36 %).

SAMINOR 2

ÅLMAH Saemieh Daaroeh Gaajhkesh

Man gellie meatan 1111 1566 2677

Aaltere (jaepieh) 59,8 (59,2–60,4) 60,2 (59,7–60,7) 60,1 (59,7–60,5)

Jalloe (cm) 170,5 (170,1–170,8) 175,6 (175,2–175,9) 173,0 (172,8–173,3)

Leavloe (kg) 82,5 (81,7–83,4) 87,0 (86,3–87,8) 84,8 (84,3–85,3)

Kråahpemaasseindekse (kg/m²) 28,4 (28,1–28,6) 28,2 (28,0–28,4) 28,3 (28,1–28,4)

Gaskebullegievlie (cm) 98,7 (98,1–99,3) 100,1 (99,6–100,6) 99,4 (99,0–99,8)

GUJNH Saemieh Daaroeh Gaajhkesh

Man gellie meatan 1279 1899 3178

Aaltere (jaepieh) 58,5 (57,9–59,1) 59,1 (58,6–59,5) 58,8 (58,5–59,2)

Jalloe (cm) 157,0 (156,6–157,3) 162,4 (162,1–162,7) 159,7 (159,4–159,9)

Leavloe (kg) 70,0 (69,3–70,7) 72,7 (72,1–73,3) 71,3 (70,9–71,8)

Kråahpemaasseindekse (kg/m²) 28,4 (28,1–28,7) 27,6 (27,4–27,8) 28,0 (27,8–28,2)

Gaskebullegievlie (cm) 93,4 (92,8–94,1) 92,7 (92,2–93,3) 93,1 (92,7–93,5)
 
Tabelle 2: Gaskemedtien aaltere, jalloe, leavloe, KMI jïh gaskebullegievlie (95 % konfidensintervalline) saemiej jïh 
mubpiej gaskem mah lin meatan SAMINOR 2-goerehtimmesne (2012–2014).  95 % konfidenseintervalline soptseste 
taalen juerien bïjre, reaktoe taale lea 95 % jearsoesvoetine dej raasti sisnjeli mah leah soptsesovveme. Ållesth 5855 
gujnh jïh ålmah aaltarisnie 40–79 jaepieh.

Figuvre 3: Man daamtaj iemieleavloe, bijjieleavloe jïh buajtehksvoete gååvnese baseereme kråahpemaasseindek-
sese (KMI) saemiej jïh mubpiej gaskem mah lin meatan SAMINOR 2-goerehtimmesne (2012–2014). Ållesth 5855 
gujnh jïh ålmah aaltarisnie 40–79 jaepieh.

Figuvre 4: Man daamtaj iemieleavloe, bijjieleavloe jïh buajtehksvoete gååvnese baseereme buajtehksvoetese saemiej 
jïh mubpiej gaskem mah lin meatan SAMINOR 2-goerehtimmesne (2012–2014). Ållesth 5855 gujnh jïh ålmah 
aaltarisnie 40–79 jaepieh.

Aaj SAMINOR 2-goerehtimmesne lij vielie sïejhme buajtehksvoete saemiej luvnie goh 
jeatjah almetji luvnie mah lin meatan goerehtimmesne, jïh daate lij faamosne dovne ålmide 
(31,4 % vs. 27,2 %) jïh gujnide (33,3 % vs. 27,2 %). Ovrehte 80 % ålmijste jïh 70 % gujnijste 
SAMINOR 2-goerehtimmesne lin fer lyövlehke jallh buajtehksvoetem utnin (BMI ≥ 25 kg/
m2), jïh annje gaskebullegievlie lea vueliehkåbpoe saemien ålmide (98,7 cm) goh jeatjah 
ålmide (100,1 cm), mearan båastoeh gujnide (93,4 cm vs. 92,7 cm). Daate aaj våajnoes sjïdti 
dej gaskem mah tjåejjiebuajtehksvoetem utnin (tabelle 2 jïh figuvre 4).

Evtiedimmie SAMINOR 1-goerehtimmeste SAMINOR 2-goerehtæmman
Guktie evtiedimmie KMI:ste jïh gaskebullegievleste orreme SAMINOR 1-goerehtimmeste 
SAMINOR 2-goerehtæmman? Gosse vierteste tabellem 1 jïh tabellem 2 jïh figuvrem 1 jïh 
figuvrem 3 maahta lissiehtimmiem ålmaj gaskem vuejnedh aalterestaeriedamme gaskemed-
tien KMI:sne (27,6 kg/m2 raejeste 28,3 kg/m2 raajan) jïh låhkoe sïejhme buajtehksvoetine 
(24,4 % raejeste 29,3 % raajan), men ij naan seammalaakan lissiehtimmie gujni gaskem. 
Gaskemedtien gaskebullegievlie jïjnjem læssani SAMINOR 1-goerehtimmeste SAMINOR 
2-goerehtæmman dovne ålmide jïh gujnide jïh saemide jïh jeatjah almetjidie mah lin meatan 
goerehtimmine (tabelle 1 jïh tabelle 2). Abpe 34,2 % ålmijste jïh 63,6 % gujnijste SAMINOR 
2-goerehtimmesne tjåejjiebuajtehksvoetem utnieh (figuvre 4). Doh seammalaakan taalh 
SAMINOR 1-goerehtæmman lin 16,3 % ålmide jïh 41,0 % gujnide (figuvre 2).

Jarkelimmie leavloste jïh gaskebullegievleste almetji luvnie mah lin meatan 
dovne SAMINOR 1- jïh SAMINOR 2-goerehtimmine.
Jeenjesh dejstie mah SAMINOR 2-goerehtæmman böötin lin aaj meatan orreme SAMINOR 
1-goerehtimmesne ovrehte 10 jaepieh aarebi. Dan åvteste gåarede evtiedimmiem leavloste jïh 
gaskebullegievleste goerehtidh dej göökte goerehtimmiej gaskem gosse joekehtsasse vuartesje 
kråahpeleavloen jïh gaskebullegievlien gaskem dej almetji luvnie mah gåabpegen goerehtæm-
man böötin. 1538 ålmah jïh 1958 gujnh mah lin meatan dovne SAMINOR 1- jïh SAMINOR 
2- goerehtimmine. Daah almetjh lin aaltarisnie 36–69 jaepieh gosse lin meatan SAMINOR 
1-goerehtimmesne (11). Goerehtimmie veelji evtiedæmman leavloste (tjahtine) vuarjasjidh 
jïh ij evtiedæmman KMI:ste dan åvteste gellie almetjh, joekoen gujnh, ohtje jalloem dessieh 
gosse båarasåbpoe sjidtieh. Dan gaavhtan, jis leavloe lea tjåadtjoen men ånnetji vueliehkåbpoe  
sjædta aaltarinie, KMI sæjhta jïjtsistie læssanidh. Goh englaantengielesne jeahta: «I am not 
overweight, I am undertall!» («Im leah bijjielyövlehke, manne vueliejollehke!»)

Jis gaajhkide almetjidie ektesne vuartesje mah gåabpegen goerehtæmman böötin, ålmah 
leavlanin gaskemedtien 0,8 kg jïh gujnh 0,3 kg dej ovrehte 10 jaepine mah veesin SAMINOR 
1- jïh SAMINOR 2-goerehtimmiej gaskem. Figuvre 5 (gårroehbielesne) vuesehte, dan 
båarasåbpoe almetje lij SAMINOR 1-goerehtimmesne, dan vaenebe leavlanin. Jaa, dah 
mah lin bijjelen 60 jaepien båeries SAMINOR 1-goerehtimmesne raaktan vueliehkåbpoe 
leavloem utnin dejnie minngiebinie 10 jaepine. Ektiedimmie aalteren jïh leavloejarkelim-
mien gaskem lij numhtie dovne ålmide jïh gujnide jïh saemide jïh jeatjah almetjidie mah 
gåabpegen goerehtæmman böötin.

Gaskebullegievlien illedahkh vååjnoeh goh leavloeevtiedimmien illedahkh. Dah mah lin 
naa noere (36–49 jaepieh) gosse lin meatan SAMINOR 1-goerehtimmesne, båljoehkåbpoe 
sjïdti tjåejjien bïjre goh dah mah lin 60-jaepine (figuvre 5, åelkiesbielesne). Gaskebullegievlie 
dejtie ellen jeanatjommesidie læssani, ij lij numhtie doh båarasommes almetjh seagkanin 
gaskebullegievlien bïjre, men gaskebullegievlie amma ånnetji vaenebe læssani dej båara-
sommes gaskem goh dej nööremes gaskem. Gaskemedtien gaskebullegievlie læssani 6,3 cm 
ålmide jïh 8,4 cm gujnide. Ïedtjije krööhkedh gaajhkh almetjh båljoehkåbpoe tjåejjien bïjre 
sjïdtin goh maahta matematihken mietie tjïelkestidh jarkelimmien mietie kråahpeleav-
losne. Daate lea daajroen mietie maam åtna joekedimmien bïjre kråahpebuejteste (gåabph 
kråahpese buejtie dabrene) jorkese aalteren mietie jïh vielie tjåejjien bïjre dabrene gosse 
båarasåbpoe sjædta. Daate sån vielie skaaram vadta gosse buejtie lea dej sisnjelds orgaani 
gaskem tjåejjien sisnie.

Daate illedahke SAMINOR:este, båarasåbpoe geerve almetjh eah dan jïjnjem leavlenh goh 
nuerebe geerve almetjh, dovne kråahpeleavloen jïh gaskebullegievlien bïjre, lea åehpies jie-
niebistie jeatjah goerehtimmijste sislaantesne jïh ålkoelaantesne, aaj Tromsø-goerehtimmeste 
jïh HUNT-goerehtimmeste Trööndelagesne (vuartesjh (5) gusnie jienebh detaljh).

Figuvre 5: Jarkelimmie kråahpeleavlosne (gårroeh guvvie) jïh gaskebullegievlie (åelkies guvvie) aktene 10-jaepien-
boelhkesne SAMINOR 1-goerehtimmeste (2003–2004) SAMINOR 2-goerehtæmman (2012–2014) 1538 ålmaj jïh 
1958 gujni gaskem mah lin aaltarisnie 36–69 jaepieh gosse boelhke eelki (11). Dr. Vilde L. Michalsen, Saemien 
healsoedotkemejarnge, UiT Norges arktiske universitet lea figuvrem dorjeme.  
https://uit.no/research/art?p_document_id=748581.

Viertiestimmie gaavnoejgujmie Tromsø 7-goerehtimmesne
Goh daajroes lea SAMINOR 2-goerehtimmiem tjïrrehtamme dajvine Romsesne jïh 
Finnmarhkesne (jïh Evenes Nordlaantesne) tjïeltine gusnie naa stoerre låhkoe saemien 
årroejijstie. Dan åvteste maahta ïedtjije årrodh gaavnojde SAMINOR 2-goerehtimmeste 
ovbyjjes viertiestidh dejgujmie mejtie Romsesne gaavna. Dïhte minngemes årrojegoereh-
timmie Romsesne, Tromsø 7, tjïrrehtamme sjïdti 2015–2016, akte baelie mij ij dan jïjnjem 
joekehtadth dehtie baeleste gosse SAMINOR 2-goerehtimmiem tjïrrehti (2012–2014). 
Almetjh Tromsø 7-goerehtimmesne lin aaj 40 jaepieh jïh båarasåbpoe.

Jis illedahkh SAMINOR 2-goerehtimmeste viertiestibie illedahkigujmie Tromsø 7-goereh-
timmeste aalteredåehkesne 40–84 jaepieh (5), dellie naa tjïelke buajtehksvoete lea jollemes 
SAMINOR 2-goerehtimmesne dovne ålmide (29,3 % SAMINOR 2 goerehtimmesne vs. 
25,2 % Tromsø 7-goerehtimmesne 7) jïh gujnide (30,3 % vs. 22,5 %). Man daamtaj sïejhme 
buajtehksvoete almetji gaskem mah 10 tjïeltine årroeh Romsesne jïh Finnmarhkesne, 
gusnie naan stoerre låhkoe saemijste, lea amma jollebe goh dej gaskem mah Romsesne 
årroeh. Daate naa hijvenlaakan sjeahta dan åvteste stoerre goerehtimmine daamtaj vielie 
buajtehksvoetem gaavna laantedajvesne goh staarine. Gaskemedtien gaskebullegievlie  

https://uit.no/research/art?p_document_id=748581
https://uit.no/research/saminor_no#news_748581  

ålmide Tromsø 7-goerehtimmesne (100,2 cm) lij ånnetji stuerebe ålmide goh ålmide 
SAMINOR 2-goerehtimmesne (99,4 cm). Gujnide joekehtse lij stuerebe jïh båastoeh: doh 
seammalaakan lin 90,8 cm Tromsø 7-goerehtimmesne jïh 93,1 cm SAMINOR 2-goereh- 
timmesne. Daate aaj våajnoes sjïdti tjåejjiebuajtehksvoetesne. Ålmide daate lij 38,5 % 
Tromsø 7-goerehtimmesne jïh 34,2 % SAMINOR 2-goerehtimmesne. Doh seammalaakan 
gujnide lij 53,0 % jïh 63,6 %. Tjuara læjhkan mujhtedh daesnie ij leah krööhkestamme 
almetjh mah lin meatan Tromsø 7-goerehtimmesne lin 2–3 jaepieh nuerebe goh dah mah 
lin meatan SAMINOR 2-goerehtimmesne jïh Tromsø 7-goerehtimmie tjïrrehtamme sjïdti 
ovrehte 2–3 jaepieh SAMINOR 2-goerehtimmien mænngan. 

Iktedimmie
Doh jeanatjommes årrojh Nöörjesne leah fer lyövlehke jallh leah fer buajtehks. Dej geerve 
almetji gaskem, doh naa nuerebe almetjh vielie leavlanieh viertiestamme båarasåbpoe 
almetjigujmie (dovne mööleme goh leavloelissiehtimmie jïh lissiehtimmie gaskebul-
legievlesne). SAMINOR-goerehtimmie vuesehte numhtie aaj Noerhte-Nöörjesne, jïh 
goerehtimmie aaj vuesehte jienebh almetjh leah buajtahkåbpoe staari ålkoli Romsesne jïh 
Finnmarhkesne gusnie naa jïjnjh saemieh årroeh, goh Romsesne. Jienebh gujnh aaj stue- 
rebe gaskebullegievliem utnin SAMINOR-tjïeltine. Gosse lea joekehtsen bïjre saemiej jïh 
mubpiej gaskem mah meatan orreme SAMINOR 2-goerehtimmesne, maehtebe vihtiestidh 
saemieh (joekoen gujnh) jollebe gaskemedtien KMI:ste utnieh jïh leah buajtahkåbpoe goh 
jeatjah almetjh mah lin meatan. Saemien ålmah gaskemedtien unnebe gaskebullegievliem 
utnieh goh jeatjah ålmah, mearan lij båastoeh gujnide.

